
山夜憂

作者：謝莊　劉宋

本作品收錄於《謝光祿集》

版本信息

庭光盡，山明歸。

流風乗軒卷，明月緣河飛。

澗鳥鳴兮夜蟬清，橘露靡兮蕙煙輕。

凌别浦兮值泉躍，經喬木兮遇猿驚。

南臯别鶴行伫漢，東隣孤管入青天。

沈疴白髪共急日，朝露過隟詎賖年。

年既去兮髪不還，金膏玉液豈留顔。

廻舲拓繩户，收棹掩荊關。

此南北朝作品在全世界都属于公有领域，因为作者逝世已经超过100年，且作品于1931年

1月1日之前出版。

